
БҰЛ НӨМІРДЕ:БҰЛ НӨМІРДЕ:
ӨНДІРІС ТЫНЫСЫ

Б-8 БРИГАДАСЫ БОЙЫНША 
ЖАҢҒЫРТУ ЖҰМЫСТАРЫ 
ЖҮРГІЗІЛДІ
Жуырда жылдық жоспарға сәйкес Б-8 бри-
гадасының қарамағындағы техникалар 
мен өндіріс нысандарына жаңғырту жұ-
мыстары жүргізілді....

ЖАҢАЛЫҚТАР

МҰНАЙ-ГАЗ ӨНДІРІСІНДЕГІ
ӨЗЕКТІ МӘСЕЛЕЛЕР 
ТАЛҚЫЛАНДЫ
Қазан айының 23-жұлдызында, Атырау қаласында, 
«ҚазМұнайГаз» АҚ-ға қарасты еншілес кәсіпорын-
дар өкілдерінің қатысуымен кеңейтілген мәжіліс 
өткізілді... 

ƏРІПТЕС

БІЛІКТІ ӘРІ АБЫРОЙЛЫ 
МАМАН
«ҚазТехМұнайСервис» серіктестігінің бас бух-
галтері Айгүл Мұстафақызы Малибекова Ақтау 
қаласында туып өскен. 2006 жылы Халықара-
лық еңбек академиясын тамамдады...

ЖАҢАЛЫҚТАР

«КАСКОР-МАШЗАВОД» 
ХАЛЫҚАРАЛЫҚ КӨРМЕГЕ 
ҚАТЫСТЫ
25-27 қыркүйекте Астанада «ИННОПРОМ. Қазақстан» 
халықаралық өнеркәсіп көрмесі өткізілді. Бұл 
көрмеге Қазақстан, Беларусь, Қырғызстан және 
Ресей үкіметтерінің басшылары қатысып, көпшіліктің 
назарына ұсынылған экспозициялармен танысты...

(9-бетте)(4-бетте) (11-бетте)(7-бетте)

«ҚАЗТЕХМҰНАЙСЕРВИС»
70 жылдық мерейтойын атап өтті

Қазан айының үшінші жұмасында ұңғымалар-
ды күрделі жөндеу саласындағы отандық таны-
мал компаниялардың бірі – «ҚазТехМұнайСервис» 
серіктестігі өзінің 70 жылдық мерейтойын атап 

өтті. Айтулы күнге орай ұйымдастырылған салта-
натты жиынға тапсырыс беруші компаниялардың 
өкілдері, «KazPetroDrilling» Холдингі мен еншілес 
компаниялар басшылары және мұнай-газ сала-

сының ардагерлері қатысты. Мерейтой шарасы 
«KazPetroDrilling» АҚ вице-президенті Рахимов 
Эдуард Сағынжанұлының құттықтау сөзімен ашыл-
ды. 

(жалғасы 9-бетте)

Іс және нәтиже

«МҰНАЙФИЛДСЕРВИС»:  
КӨРСЕТКІШТЕР ЖЫЛ 
САЙЫН АРТЫП КЕЛЕДІ

Мұрат Мұқаш, 
KPD news газетінің редакторы
Сәнбибі Құлғараева,
«МұнайФилдСервис» ЖШС

Тереңдегі жерасты қабаттарын гидравликалық жару, ұңғымаларды күрделі жөндеу және көлік 
техникаларына қызмет көрсетумен айналысатын «МұнайФилдСервис» серіктестігінің құрылғанына 
20 жыл толды. Екі онжылдық ішінде еліміздегі мұнай-газ кешенімен бірге дами отырып, талай бе-
лестерді бағындырған кәсіпорынның алға қойған мақсаттары көңіл сүйсіндіреді. 

Осыған орай жуырда мерейтойын атап өткен компанияның Бас директоры Нұрлан 
Тоқмағанбетұлы Белшерге мұнай сервисі саласындағы танымал кәсіпорынның бүгінгі тыныс-тіршілігі, 
әлеуметтік-экономикалық даму бағыттары жөнінде бірқатар сұрақтар қойып, сұхбат жүргізуді жөн 
көрдік.

– Нұрлан Тоқмағанбетұлы, «МұнайФилдСер-
вис» серіктестігінің ішкі құрылымы және қазір-
гі өндірістік қуаты қандай? Осыдан үш жыл бұ-
рынғы жағдаймен салыстырғанда қаншалықты 
дамыды? 

– Қазіргі жағдай бұрынғыдан көп жақсарды. 
Кейінгі жылдары мекеме базасында көп нәрселер 
жаңартылды және әртүрлі ғимараттар салынды. Бір 
сөзбен айтқанда, мекемеміз күнен-күнге жаңара 
отырып, 60%-ға өзгерді деуге болады.   

– Жерасты қабаттарын гидравликалық жару 
жұмыстарының 2003 жылдан бергі көрсеткіш-
терімен таныссақ? Мұндай жұмыстар қандай 
кен орындарында жүргізілді?

– Біз 2003–2017 жылдар аралығында жерасты 
қабаттарын сұйықтықпен жару жұмыстарын «Кат-
коНефть» мекемесімен бірігіп жүргіздік. 2017 жыл-
дың қыркүйегінен бастап техникалық тұрғыдан 
қуаттанып, өзіміздің жеке флотымызды қалыптас-
тырдық. Жаңа техникалардың арқасында Прорва, 
СП Арман, Жалғызтөбе, Қызылорда, ӨзенМұнайГаз, 
Қарамандыбас және Теңге тәрізді кен орындарын-
дағы жерасты қабаттарын сұйықтықпен жару жұ-
мыстарын өз күшімізбен іске асырдық. Бұл жұмыс-
тар осы кезге дейін нәтижелі жалғасуда. Сонымен 
бірге ұңғымаларды қазу көрсеткіші де жыл өткен 
сайын артып келеді. Мысалға айтар болсақ, 2017 
жылы – 221 ұңғыма, 2018 жылы – 290 ұңғыма, 2019 
жылы – 269 ұңғыма, 2020 жылы – 274 ұңғыма, 2021 
жылы – 308 ұңғыма, 2022 жылы – 413 ұңғыма жа-
салды. 

– Далалық геофизикалық зерттеулер жүргізу 
мұнай сервисі саласындағы айырықша бағыт-
тардың бірі екендігі белгілі. Осы бағытта атқа-
рылған жұмыстарға тоқталып өтсеңіз.

– Жерасты қабаттарын сұйықтықпен жару және 
дизайн дайындау үшін әрбір ұңғымада далалық 
геофизикалық зерттеу жұмыстары жүргізіледі. Бұл 
салада біздің мекемеге «ӨзенПромГеофизика» АҚ, 
«БатысГеофизСервис» ЖШС, «БатысГеоЗерттеу» 
ЖШС тәрізді компаниялар көмектеседі.

Бірлесіп атқарылып жатқан геофизикалық зерт-
теу жұмыстарының сапасы өте жоғары деңгейде 
екендігін айта кеткеніміз жөн. Сондықтан бұл жұ-
мыстар нәтижесін тапсырыс беруші «ӨзенМұнай-
Газ» компаниясының басшылары да жоғары баға-
лауда.

– Үлкен ұжымның басшысы ретіндегі басты 
ұстанымдарыңыз қандай? Қызметкерлерден 
алдымен нені талап етесіз?

– Ауыр техникалармен жұмыс істейтін өндіріс-
тік мекеме болғандықтан қызметкерлерден ең ал-
дымен техникалық қауіпсіздікті талап етеміз. Одан 
соң, әрине, еңбек тәртібі қатаң сақталуы тиіс.

– Кәсіпорынның техникалық паркі кейінгі 
жылдары қаншалықты жаңартылды? Тағы да 
жаңа техникалар алу жоспары бар ма?

– Мекемеміздің техникалық паркі соңғы 3 жыл-
да бірнеше техникамен толықтырылды. Атап айтар 
болсақ, 2022 жылдың қыркүйек айында ЦА-320 це-
менттеу агрегатын, Барс-80 көтергіш қондырғысын, 

ұңғымаларды парафиннен тазартуға арналған 
модернизацияланған жылжымалы депарафини-
зациялау қондырғысын (АДПМ) сатып алдық. Ал 
2023 жылы Барс-80 көтергіш қондырғысын және 
шілде айында Unisteam сериясы бойынша шыға-
рылған жылжымалы бу генераторлық құрылғысы 
алынды. Бұл құрылғы ұңғыма оқпанын, құбырлар-
ды, резервуарлар мен арматураларды, сондай-ақ 
мұнай кәсіпшілігіндегі басқа да жабдықтарды жоға-
ры не төмен қысымды ыстық бумен қыздыру арқы-
лы парафиннен тазартуға арналған. Сонымен қатар 
атқымалардың алдын алуға арналған, көлемі 20 м3, 
10 дана экологиялық сыйымдылық алынды.

Алдағы 2024 жылы 2 дана АЦН автокөлігі, 1 дана 
азот компрессорлық станциясы мен 1 дана жанар-
май құю техникасын сатып алуды жоспарлап отыр-
мыз.

Өндірісті қамту базасында орналасқан әкімшілік 
№ 1, 2 ғимараттары, жатақхана, спортзалы күрделі 
жөндеуден өтті. Асфальт пен тас төсемдері жаңар-
тылуда.

– Қызметкерлердің кәсіби біліктілігін артты-
ру мақсатында атқарылған іс-шаралар туралы 
білсек?

– Бізде әр жыл сайын қызметкерлердің кәсіби 
біліктілігін арттыру мақсатында компания бюдже-
тінен оқуға қаражат бөлінеді. Мәселен, ағымдағы 
жылдың 9 айында 14 қызметкер біліктілігін көтерді. 
Олар «2023 жылы салық заңдарындағы өзгерістер. 
КТС-2022, қызметкерлердің кірісі», «Келісім комис-
сиясын ҚР еңбек заңнамасын қолдануға үйрету, ке-
ліссөз жүргізу дағдыларын дамыту және еңбек дау-
ларында консесусқа келу», «Белгісіздік кезеңіндегі 
әлеуметтік өзара әрекеттесу және коммуникация», 
«Термоборикалық вискозиметр қауіпсіздігі, ка-
либрлеу және күнделікті техникалық қызмет көрсе-
ту», «Ішкі аудитор» тәрізді оқу курстарына қатысты. 

– Ұжымның күнделікті өміріндегі корпора-
тивтік мәдениет үлгілері деп нелерді айтар еді-
ңіз? Олар кәсіпорындағы еңбек өнімділігіне ық-
палын тигізді ме?

– Біздің компаниядағы корпоративтік мәдениет 
үлгісі және оның құндылығы деп қызметкерлердің 
арасындағы қарым-қатынасты айтуымызға болады. 
Олай дейтінім, алға қойылған мақсаттарға жету үшін 
«бір жағадан бас, бір жеңнен қол шығарып» жұмыла 
еңбек ету әдісі бізде бұрыннан қалыптасқан. «Жұ-
мыла көтерген жүк жеңіл» дегендей ұжымымыздың 
әрбір өкілі өздерінің күш-жігерін аямай еңбек етеді. 

Сонымен қатар сыртқы киім үлгісі туралы да 
айта кеткім келеді. Біздің қызметкерлеріміз дүйсен-
бі-бейсенбі күндері ішкі тәртіп бойынша арнайы 
бұйрықпен бекітілген сыртқы киім үлгісімен жүре-
ді. Ал жұма күні өз еркі бойынша киінеді. 

Жұмыс барысында біздің компаниямен қарым-
қатынаста болған өзге компаниялардың өкілдері-
мен мәдениетті түрде тілдесу тәртібі сақталады. Ол 
– біздің ұжымның абырой-беделіне тікелей әсерін 
тигізетін талаптар санатына жатады. 

– Еңбекті қорғау және техникалық қауіпсіз-
дік, қызметкерлердің денсаулығын сақтау мақ-

сатында атқарылып жатқан іс-шараларға кеңі-
рек тоқталсаңыз? 

– Бүгінгі таңда «МұнайФилдСервис» мекемесіне 
қарасты жұмыскерлердің денсаулығын жақсарту 
бағытындағы іс-шаралар жоғары деңгейде өткізі-
луде. Әр жыл сайын жұмысшыларымыздың денсау-
лығын тексеру шаралары жүйелі түрде жүргізіледі. 
«Uzenmedics» медициналық мекемесі бұл қызметті 
өте сапалы атқарады. Сонымен қатар жылдық ең-
бек демалысына шыққанда Қазақстан аймағында-
ғы санаторияларға бару және «Rixos Water World 
Aktau» демалыс орнында жанұясымен демалу мүм-
кіндіктері қарастырылған. Мекемемізде күрделі 
жөндеуден өткен спорт кешені бар. Онда футбол, 
баскетбол, волейбол, үстел теннисі үйірмелері мен 
жаттығу залы жұмыс істейді. Жұмысшылардың ара-
сында кесте бойынша жаттығулар өткізіліп тұрады. 
2023 жылы «KazPetroDrilling» АҚ  ұйымдастыруы-
мен мекемелер арасында Атырау қаласында Спар-
такиада ұйымдастырылды. 

– Еңбек құқығын сақтау және қызметкерлер-
дің әлеуметтік жағдайын одан әрі жақсарту ба-
ғытындағы жұмыстар да күн тәртібінен түспей-
тін болар?

– Біздің ұжым өкілдері зиянды немесе қауіпті 
өндірістік факторлардың әсерін болдырмайтын іс-
шаралар кешенімен толықтай қамтамасыз етілген.

2023 жылдың қыркүйек айында мекемеміздің 20 
жылдығы атап өттік. Салтанатты іс-шара аясында 
гала концерт көрсетілді, үздік жұмысшылар мара-
патталды, үздік шеберге автокөлік табысталды. Со-
нымен қатар мекеме аумағында жаңа спорт кешені 
ашылды. 

Жоғарыда айтып өткенімдей, қызметкерлердің 
денсаулығын сақтау бағытындағы жұмыстар жү-
йелі түрде жүргізіледі. Жұмысшылардың арасында 
спорт және сауықтыру бағытындағы іс-шаралар өт-
кізіледі, қызметкерлер спорттық киімдермен қам-
тамасыз етіледі, санаторий-профилакторийлар мен 
басқа да емдеу-сауықтыру мекемелерінің қызмет-
тері ұсынылады.

– Жиырма жылда мол тәжірибе жинақтаған 
танымал кәсіпорынның алдағы басты мақсаты 
не?

– Басты мақсатымыз – ішкі нарықтағы қатаң бә-
секеге төтеп беру және тоқтамай іздену, еңбекте-
ну арқылы халықаралық деңгейге көтерілу, техни-
калардың барлығын жаңарту. Қазіргі уақытта осы 
бағытта жан-жақты жұмыстар жүргізіп жатырмыз.

– Уақыт бөліп сұхбат бергеніңіз үшін рақмет! 
Биік мақсаттар жолындағы еңбектеріңіз жеміс-
ті болсын!

Қайырымдылық

ЖАҒДАЙЫ ТӨМЕН ОТБАСЫЛАРҒА 
ҚАРЖЫЛАЙ КӨМЕК КӨРСЕТІЛДІ

Сәнбибі Құлғараева,
«МұнайФилдСервис» ЖШС

«МұнайФилдСервис» серіктестігі әртүрлі 
деңгейдегі қайырымдылық шараларына бел-
сенді түрде атсалысады. Бұл жолы да сол дәстү-
рін жалғастырған компания Маңғыстау облысы 
Жаңаөзен қаласы Теңге ауылындағы әлеуметтік 
жағдайы төмен отбасыларға «Мектепке жол» 
бағдарламасы аясында қаржылай көмек көр-
сетті. 

Мекеменің Бас директоры Нұрлан Тоқма-
ғанбетұлының қолдауымен жүзеге асқан іс-ша-
раға Теңге ауылының әкімшілігі алғыс білдіріп, 
компания ұжымына сәттілік тіледі.

Спорт

ЦЕХАРАЛЫҚ ЖАРЫС 
ӨТКІЗІЛДІ

10 қазан – Қазақстан Республикасының Кәсіподақта-
ры күні. Осы мерекеге орай, қазан айының 12-13 күндері, 
«МұнайФилдСервис» серіктестігінде цехаралық жарыс өт-
кізілді. Жергілікті кәсіподақтар қоғамдық бірлестігі ұйым-
дастырған бұл іс-шараға «Ынтымақ» салалық кәсіподағы 
демеушілік жасады. Жарысқа қатысқан командалар фут-
бол, волейбол, кір тасын көтеру, арқан тарту және үстел 
теннисі тәрізді спорт түрлері бойынша өзара сынға түсті.

Бір ұжымда еңбек ететін әріптестердің арасындағы 
спорт додасы өте қызықты болды. Командаларға бөлін-
ген қыз-жігіттер жеңіске жету үшін барын салды. Әйтсе де 
«Жүзден жүйрік, мыңнан тұлпар озады» дегендей бабы 
жетіп, бағы жанғандар жеңімпаз атанды. Жарыстардың нә-
тижелері бапкерлер тарапынан берілген қорытынды ұпай-
лар бойынша шығарылды. Жеңімпаз командалар мен жеке 
ойыншылар арнайы кубоктармен және «Алғыс хаттармен» 

марапатталды. Со-
нымен қатар жүлделі 
орындарға қаржылай 
сыйлықтар табыстал-
ды.

Цехаралық жарыс нәтижесі мынадай болды:
Футбол
I-орын – ҰҚЖЦ; 
II - орын – ӨҚБ;
III-орын – Әкімшілік-басқару персоналы. 

Волейбол
I-орын – ҰҚЖЦ;
II-орын – Әкімшілік-басқару персоналы;
III-орын – ЖАҚСЖ командасы.

Арқан тарту
I-орын – ҰҚЖЦ  1 командасы;  
II-орын – ҰҚЖЦ 2 командасы; 
III-орын – ЖАҚСЖ цехы.

Үстел теннисі
I-орын – бас техникалық жетекші Абай Иташев;
II-орын – заңгер Дінмұхаммед Сүйеуов;
III-орын – ауыр техника жургізушісі Хамит Құдайбергенов.

Кір тасын көтеру (24 келі)
I-орын – ҰҚЖЦ бұрғышы көмекшісі Еркін Түгелбаев; 
II-орын – ӨҚБ шебері Азамат Рахматуллаев; 
III-орын – ҰҚЖЦ бұрғышы көмекшісі Сарсен  Багджанов.

ЖАҢАӨЗЕНДЕ ПАРАВОЛЕЙБОЛДАН 
РЕСПУБЛИКАЛЫҚ ТУРНИР ӨТТІ

Биыл Қазақстан тарихында тұңғыш рет біз-
дің волейболшылар Париждегі 2024 жылғы 
XVII Жазғы Паралимпиада ойындарына қаты-
суға лицензия алды. Қазақстандық құрамаға 
үш маңғыстаулық кіреді. Олар: Ерболат Ал-
таев пен Бауыржан Оразғалиев және олардың 
жаттықтырушысы Құралбек Сейдов. Осыған 
орай, қазан айының 3-4 жұлдыздарында Жа-
ңаөзендегі Рахмет Өтесінов атындағы спорт 
кешенінде параволейболдан республикалық 
турнир өтті. Аталған спорттық іс-шара Жа-
ңаөзен қаласының 55 жылдығы, Маңғыстау 
облыстық мәслихатының 30 жылдығы және 

мүмкіндігі шектеулі жандарға арналған «Алға» спорт клубының құрылғанына 30 жыл толуы-
на орай ұйымдастырылды. Өңір басшысы Нұрлан Ноғаев спортшыларды құттықтап, алдағы 
Олимпиадаға сәттілік тіледі. Сондай-ақ «Алға» 
клубына аймақтағы параспортты дамытуға 
қосқан зор үлесі үшін алғысын білдірді.

Біріктірілген турнирге Қазақстанның 6 
өңірінен (Маңғыстау, Батыс Қазақстан, Ақтө-
бе, Атырау, Қызылорда және Түркістан) 30-
дан астам ойыншы және 4 команда қатысты. 
Олар: Жаңаөзен қаласынан «ӨзенМұнайГаз», 
Ақтау қаласынан Маңғыстау әкімдігінің ко-
мандасы, бас демеуші – «KazPetroDrilling» 
командасы және «Жұлдыздар» командасы. 
Бұл командаларда тірек-қимыл аппараты бұ-
зылған спортшылар мен отырған қалыпта ой-

наған адамдар да болғанын атап өткен жөн. 
Ойын барысында әртүрлі әлеуметтік топтағы 
адамдар бірге бәсекеге түсіп, өздерінің спорт-
тық қабілеттерін байқатты. Мәселен, біздің 
Холдингтің командасында «KazPetroDrilling» 
АҚ вице-президенті Ербол Айтуов, «ТрубРем-
Центр» ЖШС Бас директоры Жандос Ғазиз 
және «KazPetroDrilling» АҚ қаржы менеджері 
Темірлан Станбаев секілді азаматтар мүмкін-
дігі шектеулі жандармен бірге ойнады.

Турнирдің финалында Маңғыстау облысы 
әкімдігінің командасы мен Жаңаөзен қала-

сының «ӨзенМұнайГаз» командасы кездесті. Үш ойынның қорытындысы бойынша Жаңаөзен 
командасы 2:1 есебімен жеңіске жетті. Үшінші орынды «Жұлдыздар» және «KazPetroDrilling» 
командалары иеленді.

Құрылғанына 30 жыл толған мүмкінді-
гі шектеулі жандарға арналған «Алға» клубы 
Құралбек Сейдовтың төрағалығымен жұмыс 
істейді. Бұл клубта қазір жеті үйірме бар. Онда 
60 адам спортпен белсенді түрде айналысады. 

Мүмкіндігі шектеулі спортшыларды қол-
дау мақсатында ұйымдастырылған ауқым-
ды іс-шара мерейтойға арналған мерекелік 
концертпен аяқталды. Жергілікті әртістер 
өнер көрсетті және өңірдегі параспорттың 
дамуына елеулі үлес қосқан жандар мара-
патталды.

Жаңалықтар

Өндіріс тынысы

Б-8 БРИГАДАСЫ БОЙЫНША
ЖАҢҒЫРТУ ЖҰМЫСТАРЫ ЖҮРГІЗІЛДІ

Ернар Ешмұқан,
«Бұрғылау» ЖШС

Жуырда жылдық жоспарға сәйкес Б-8 бригадасының қарамағындағы техника-
лар мен өндіріс нысандарына жаңғырту жұмыстары жүргізілді.  Өндірістік қамту 
базасындағы бұрғылау қондырғысы, мерниктер, ротор алаңшасы, вагондар, сорап-
тар, бұрғышы кабинасы мен бұрғылау құрылғылары кезең-кезеңімен жөндеуден 
өткізілді. Бұл жұмыстардың бұрғылау қондырғысының сапасын арттыруға, үздіксіз 
қызмет етуге, жағдайды жақсартуға, өндіріс көлемін ұлғайтуға тигізер пайдасы көп. 
Кез келген техникаға уақтылы көңіл бөлінсе, ақаулары жөнделсе, жұмыс уақыты-
ның ұзаратыны белгілі. Жалпы техникалар мен технологиялардың үздіксіз жаңарып 
отыруы жұмыс өнімділігіне үлкен әсер етеді.

«Жұмыла көтерген жүк жеңіл» дегендей, жаңғырту жұмыстары аясында Б-8 
бригадасымен бірге бас механик 
бөлімі, өндірістік-қамту базасы, құ-
рылыс-шаруашылық бөлімшелері 
бірлесіп қызмет атқарды. Әрқайсы-
сы өздеріне тиесілі сала бойынша 
әрекет етіп, жүктелген жұмыстар-
дың сәтті аяқталуына елеулі үлесте-
рін қосты.

Б-8 бригадасының қолданысына 
ZJ-20 қондырғысы берілген. ZJ-20 
жылжымалы бұрғылау қондырғы-
ларының номиналды жүк көтергіш-

тігі 135-тен 250 тоннаға дейінгі аралықты 
қамтиды. Ал жер қазу тереңдігі 1500-ден 
4500 метрге дейінгі мұнай және газ ұңғы-
маларын бұрғылауға арналған. Құрылы-
мы және өндіру технологиясы SY/T 5609-
1999  және API стандартының техникалық 
регламенттеріне сәйкес келеді.

– Қазіргі таңда Б-8 бригадасына тиесілі 
қондырғыларға, мерниктерге, сораптарға,  
жөндеу және күрделі жөндеу, ауыстыру, 
жаңалау бойынша жаңғырту жұмыстары 
жүргізілді. Бұл жұмыстар қажеттіліктері-
не қарай әртүрлі бағытта өрбіді. Біреуінде 
бөлшегін ауыстыру, кейбіріне жөндеу, өз-
гесіне жаңасын орнату секілді жұмыстар 
атқарылды. 

Жалпы алғанда, жыл басынан бері 9 
ұңғыма қазылды. Алда атқарылатын ша-
руалар әлі аз емес. Мына жаңғырту жұ-
мыстарының соларға тигізер пайдасы 
көп, – деді Б-8 бригадасының қондырғы 
бастығы А. Құбаш.

Ауызбіршілік пен жауапкершілік бар жерде кез келген істің өнімді болары анық. 
Қажырлы еңбектеріңіздің қайтарымы мол болсын, әріптестер!

Қайырымдылық

ҚОС БАСПАНА – ҚОС ҚУАНЫШ
Өмірде жақсылыққа зәру болып, қиындықпен күн кешіп жатқан жандар қаншама. 

Олардың ауыр тағдыры естіген жанды бейжай қалдырмасы белгілі. Әсіресе баспана-
ның азабын тартып, үйден-үйге көшіп, пәтер жағалап күн кешіп жүрген жандар Жи-
реншенің «Өз үйім – өлең төсегім» деген сөзін айтуды аңсайды. Осы ретте бір аптаның 
ішінде «Бұрғылау баспана» қайырымдылығы кезекті 12 және 13-ші баспаналарының 
кілтін екі бірдей отбасыға табыстап, қуаныш сыйлады.

Үйлі болғандардың алғаш-
қысы 7 бала тәрбиелеп отыр-
ған жалғызбасты ана. «Бізге қол 
ұшын созып, баспаналы болуы-
мызға ат салысқан баршасына 
Алла разы болып, алдарынан ақ 
күн тусын!, – деп алғысын жау-
дырды 7 баланың анасы Урбиси-
нова Данара. Төрт қыз, үш ұл ба-
ланы жалғыз өзі тәрбилеп отыр-
ған Данара – пәтер жалдап, тігін 
тігу арқылы күнелтіп жүрген мұқ-
таж жан. Жеті баланың анасына 
12-ші баспананың кілті берілді. 

Екінші отбасы Дүйсалиева 
Толғанайдың жолдасы 30 жылдай «Бұрғылау» мекемесінде қызмет етті. Ол – марқұм 
әріптесіміз бұрғышы Мамаев Амантайдың жары. Әріптесіміз өкінішке орай 2019 жылы 
қайтыс болды. Толғанай қатты науқастанып қалғандықтан көрші Ташкент қаласына 
апарып үнемі емдетіп тұруға көп қаражат керек болғандықтан баспаналарын сатып 
жіберген еді. Содан бері Толғанайдың әр жерде пәтер жалдап жүргенін естіген Аман-
тайдың әріптестері «Бұрғылау баспана» қайырымдылығының белсенділеріне ұсыныс 
тастады. Сондай қолдаудың арқасында Толғанай Дүйсалиева кезекті 13-ші баспана-
ның иесі атанды. 

Толғанай – жалғыз басты ана, 
бір қызы бар. Жолдасы осы ме-
кемеде қайтыс болғандықтан 
жақында «Бұрғылау» серіктестігі-
не аула тазалаушы болып орна-
ласты. Екі отбасыға да екі бөлмелі 
баспаналардың кілті табысталды.

– Мұндай жағдайда қуаны-
шымды қалай жеткізерімді де 
білмей тұрмын! «Бұрғылау» ме-
кемесіне, әсіресе Амантайдың 
әріптестеріне алғысым шексіз! Аз 
ғана уақыттың ішінде жұмысқа 
орналасып, баспаналы боламын 
деп мүлде ойламаппын. Осындай қайырымды жандар бар жерде еліміздің еңсесі 
биік, болашағы жарқын боларына, әрбір біз секілді көмекті қажет ететін жандардың 
ескерусіз қалмайтынына кәміл сенемін!, – деді қуаныштан көзіне жас ала отырып бар 
алғысын білдірген Толғанай.

– Амантаймен 30 жылға жуық жұмыстас болдым. Жұмысына жауапты, ісіне тиянақ-
ты нағыз азамат жігіт еді. Соңғы жылдарында Тоғаев бригадасында қызмет етіп жүрген 
кезде де мекеменің дамуына талай елеулі үлес қосқанына куә болғандардың біріміз. 
Амантайдың жары Толғанайдың баспаналы болғанына баршамыз қуанып тұрмыз. 
Баспана құтты, берекелі болсын!, – деп С. Тоғаев бригадасының машинист жүргізушісі 
Қалмышов Ізбазар тілеулестікпен ақ батасын берді.

Жаңалықтар

КӘСІПОДАҚТАР КҮНІ КЕҢ 
КӨЛЕМДЕ ТОЙЛАНДЫ

Еңбек қатыстарындағы тұрақтылықты 
қамтамасыз ететін жұмысшы мен жұмыс 
берушінің арасындағы алтын көпір іспет-
ті кәсіподақтардың қоғамдағы рөлі зор. 
Осыған орай «Бұрғылау» жұмысшылары-
ның жергілікті кәсіподағы қазан айының 
10-жұлдызындағы кәсіби мерекені кең 
көлемде атап өтті.

Аталмыш мерекеде ең алдымен қыз-
меткерлер арасында ұтыс ойыны ұйым-
дастырылды. Ұтыс ойынында күнделікті 

тұрмысқа қажетті техникалар – мысалы, 
теледидар, салқындатыш, кір жуғыш, 
электромотоцикл, дәнекерлеу апараты, 
құрылыс құралдары, қысқа толқынды 
пештер, электр самаурын, тігін машинасы, 
iPhone телефон, смарт сағаты, музыкалық 

аспап, саяхатшы сөмкелері секілді 180-
нен аса түрлі сыйлықтар берілді. Ең басты 
сыйлықтар – Дубай, Египет, Грузия елде-
ріне арналған екі адамдық жолдамалар 
болды.

Мерекенің жалғасы «Атамекен» 
мейрамханасында тойланды. Шарада 
«KazPetroDrilling» АҚ-ның вице-прези-
денті Қайырбек Сағынбайұлы, «Бұрғылау» 
ЖШС бас директоры Қанат Ермекұлы, 

Жаңаөзен қаласының депутаттары және 
«Бұрғылау» ЖШС кәсіподақ төрағалары 
құттықтау сөз сөйлеп, мерейлі мерекенің 
құрметіне орай сыйлықтар табыстап, бел-
сенділік танытып, үздік атанғандарды «Ал-
ғыс хаттармен» марапаттады.

Салтанатты шарада жергілікті өнерпаз-
дар өнер көрсетіп, ән мен күйден шашу 
шашты. Сонымен қатар спорттық шара-
лар да ұйымдастырылып, көпшіліктің кө-
ңілін көтерді. Атап айтқанда, арқан тарту, 
ләңгі тебу, қой көтеру, қол күресі секілді 
ұлттық ойындар ойналды. Жеңімпаздарға 
ақшалай ұтыстар мен арнайы сыйлықтар 
табысталды. Мерекелік кеш соңында оған 
қатысушылардың бәрі естелік суретке тү-
сіп, ерекше көңіл күйде тарқасты. 

Жаңалықтар

Жаңалықтар

МЕРЕКЕ ҚАРСАҢЫНДА  
БҰРҒЫЛАУШЫЛАР МАРАПАТТАЛДЫ

Ернар Ешмұқан,
«Бұрғылау» ЖШС

Ақтау қаласындағы «Достық үйінде» Қазақстан кәсіподақтары күніне арналған мерекелік концерт өтті. Мерекеге өңір 
басшысы Нұрлан Ноғаев, ақсақалдар мен өңірдің көрнекті қайраткерлері, еңбек ардагерлері, өнеркәсіп кәсіпорындары 
мен кәсіподақ ұйымдарының басшылары, Маңғыстау облыстық мәслихатының төрағасы Жаңбырбай Матаев және Маң-
ғыстау облыстық Кәсіподақтар орталығының төрағасы Сәдуақас Бекғалиев қатысты.

Кездесуде тиімді серіктестік орнатуға қосқан үлесі үшін әртүрлі сала мамандары марапатталды. Сондай-ақ қызметкер-
лерге кәсіподақ ұйымының дамуына қосқан елеулі үлесі үшін «Құрмет грамоталары» мен «Алғыс хаттар» табысталды.

Қазақстан Республикасы Кәсіподақтар Федерациясының құрамына кіретін Маңғыстау облыстық Кәсіподақтар орталығы 
8 салалық кәсіподақ филиалы, 46 жергілікті және 695 бастауыш кәсіподақ ұйымының жұмысын үйлестіреді. Жалпы кәсіпо-
дақ мүшелерінің саны 110 мың адамды құрайды.

Өңір басшысы Нұрлан Ноғаев кәсіподақ мүшелерін осы маңызды күнмен құттықтап, олардың азаматтық қоғамды да-
мытудағы маңызды рөлін атап өтті. Бұл оқиға Маңғыстаудағы кәсіподақтардың жетістіктерін ғана емес, өңірдің және бүкіл 
елдің қоғамдық әрі экономикалық дамуына қосқан үлесін де байқатты.

Меркелік шарада кәсіподақ қозғалысын дамытуда елеулі еңбек етіп жүрген «Бұрғылау» мекемесінің қызметкерлері 
марапатталды. Атап айтар болсақ, Өткелбаев 
Мұратбекке Маңғыстау облысы әкімі Н. Ноғаев 
«Құрмет грамотасын» табыстады. Сонымен қа-
тар Маңғыстау облыстық Кәсіподақтар орталы-
ғының марапатын Баймағамбетов Дәурен, Өте-
шов Мұрат, Сансызбаев Рашит, Мананов Нұрлан, 
Тілеубергенов Наурыз, Тұрбаев Рахметолла, Жа-
манқараев Жолдыбай, Сұлтанов Сәуірбай, Кари-
бов Фазил, Әбілхасов Мырзағали және Өтебай 
Қуаныш алды.

Қайырымдылық

АУЫЛ ҚАРТТАРЫНА ҚҰРМЕТ КӨРСЕТІЛДІ
Бұрғышылардың құтты мекені – Қы-

зылсай ауылының алғашқы қазығы қа-
ғылған кезден бастап «Бұрғылау» ме-
кемесінің еншісіне айналғаны бәрімізге 
мәлім десек те болады. Әрдайым осы 
ауылға қолдау білдіріп, көмек қолын 
созатын «Бұрғылау» мекемесі бұл жолы 
да, 1 қазан – қарттар күніне орай ауыл 
қарияларына сый-құрмет көрсетті. Ме-
рекелік іс-шара ұйымдастырып, ән шыр-
қатып, арнайы жасақталған себеттер та-
быстады.

Елді мекеннің негізін салуға жол аш-
қан ардагерлердің төл мерекесіне арнал-
ған салтанатты іс-шара Қызылсай ауылы-
ның Ардагерлер үйінде өтті.

Қазыналы қарияларға құрмет көрсету 
мақсатында ұйымдастырылған іс-шараға 

«Бұрғылау» мекемесінің жалпы сұрақтар 
бойынша атқарушы директоры Аман-
қос Қарамурзаев, қоғаммен байланыс 
жөніндегі басқарушы директоры Дулат 
Амангелдіұлы және әлеуметтік-даму бө-
лімінің бастығы Шолпан  Сайлаубекқызы 
қатысып, ауыл қарттарын төл мерекеле-
рімен құттықтады.

Мерекелік іс-шарада бас қосқан қарт-
тарымыз өткен-кеткенді еске алып, өзде-
рінің еңбегі туралы айтты, өмір жолында 
кездескен қиындықтары мен қуанышты 
сәттерін әңгіме етті. Еліміздің аманды-
ғын, жеріміздің тыныштығын, тәуелсізді-
гіміздің тұрақтылығы мен халқымыздың 
бақ-берекесін тілеп, өздеріне көрсетіл-
ген ықылас пен қошеметке ризашылық-
тарын білдірді.

Біздің халқымыз бағзыдан бері қа-
рияларды құрметтеп, қадірін парықтай 
алған. Айтқандары бір елге мұра болар, 
болашақты болжаған ғұламалар да – осы 
қариялар. Қазыналы қарттарымыз аман 
болсын!

ЕСІРТКІГЕ ҚАРСЫ КҮРЕС ЕЛІМІЗДІҢ ЕРТЕҢІ ҮШІН ҚАЖЕТ

Жуырда «Бұрғылау» мекемесінің 
оқу орталығында «Нашақорлықтың 
зардабы» деген тақырыпта семинар-т-
ренинг өткізілді. Бұл тренингті Оқушы-
лар шығармашылық үйіндегі «Жастар 
синергиясы» үйірмесінің педагогы Ер-
лан Қалиев жүргізді. Қызметкерлермен 
кездесу аясында есірткінің, оның ішін-
де «синтетикалық есірткінің» зияны ту-
ралы айтылып, психотроптық заттарды 
қолданудың кері әсері ұғындырылды. 
Семинар-тренингке мекемеміздің 20 
шақты қызметкері қатысты.

Өкінішке орай біздің қоғамда әсіре-

се жасөспірімдер мен жастардың ара-
сында синтетикалық есірткіні қолдану 
үрдісінің белең ала бастағаны жасы-
рын емес. Соңғы зерттеу деректері 
бойынша психоактивті затқа тәуелді 
адам ретінде тіркелгендердің ең жасы 
13-те болса, есірткінің дәмін алғаш рет 
татып көрген баланың жасы 11-де еке-
ні анықталыпты. Осыған орай қазіргі 
уақытта мектептерде және мектептен 
тыс жұмыс орындарында ата-аналар-
мен тығыз байланыс орнатып, бірлесіп 
тосқауыл болуға шақыру шаралары 
жүргізілуде.

Сонымен қатар семинар-тренинг 
барысында балалардың үйдегі және 
сыртағы әрекеттеріне толыққан-
ды мән беруіміз керектігі ескертіліп, 
ішімдік ішу, темекі шегу, мас күйінде 
көлік жүргізу секілді қауіп-қатер фак-
торларының зияны туралы мазмұнды 
бейнесюжеттер көрсетілді, әртүрлі сұ-
рақтар қойылды. Жалпы алғанда, қа-
тысушылармен кері байланыс орнату 
арқылы жүргізілген тренинг қызықты 
болды.

Тренинг соңында Ерлан Қалиев 
«Бұрғылау» қызметкерлеріне Оқушы-

лар шығармашылық үйінде бекітілген 
кестеге сәйкес өтіп жатқан «Жастар 
синергиясы» үйірмесінің дебат-сабақ-
тарына оқушы балаларын жіберуге 
шақырды.



6 KPD News корпоративтік газеті

Ернар Ешмұқан,
«Бұрғылау» ЖШС

Қазан айының 7-8 күндері, «Қазақ газ өңдеу зауыты» серіктестігінің 50 жылдық мерейтойына орай, Жаңаөзендегі 
Рахмет Өтесінов атындағы дене шынықтыру-сауықтыру кешенінде шағын футболдан ашық турнир өткізілді. Атал-
мыш зауыт еліміздің едәуір бөлігін тұрмыстық сұйылтылған газбен қамтамасыз етеді. Аймақтың ел-жұртын құрғақ 
бензинмен, өңделген газбен қамтиды. 

Мерейтойдың құрметіне орай ұйымдастырылған «ҚазГӨЗ» серіктестігінің арнайы кубогін алу үшін «ҚазМұнайГаз» 
ҰК» акционерлік қоғамының еншілес және тәуелді ұйымдарынан құралған мекемелер мен әуесқой спортшылардан 
бірлескен 11 команда өзара сынға түсті. Атап айтар болсақ, олар: «ӨзенМұнайГаз», «Oil Construction Company», «Бұр-
ғылау», «ӨзенМұнайСервис», «Қазақ газ өндеу зауыты», «МұнайФилдСервис», «Кезби», «Құбыр жөндеу орталығы», 
«KMG EP-Catering», «Семсер өрт сөндіру», «KMG - Security» командалары. 

Бұл жарыстың басты мақсаты – салауатты өмір салтын қалыптастыру және спортшылардың шеберлігін шыңдау, 
жастарды спортқа тарту арқылы олардың бойындағы отансүйгіштік сезімді арттыру.

Екі күнге созылған футбол жарысы өте қызықты болды. Ойын нәтижесін қорыта келгенде, «Бұрғылау» командасы 
жарысқа сақадай сай дайындалғанын көрсетіп, турнирдің бас жүлдесін жеңіп алып, кубок игерлері атанды. Екінші 
орынды «KMG EP-Catering» командасы, үшінші орынды «ӨзенМұнайГаз» командасы иеленді.

Тартысты өткен турнирдің соңында барлық жеңімпаздар арнайы кубок, 
диплом және қаржылай сыйлықтармен марапатталды. Мұндай сайыстар 
кәсіпорындар арасындағы қарым-қатынасты жақсартып, ауызбіршілікке 
жетелейді. Аталған дода қатысушылардың спорттық шеберліктерін шың-
дап, жеңіс тұғырынан көрінуге деген құлшыныстарын арттырды.

Спорт

«БҰРҒЫЛАУ» КОМАНДАСЫ 
ЧЕМПИОН АТАНДЫ

КӘСІБИ МЕРЕКЕГЕ ОРАЙ ЦЕХАРАЛЫҚ ЖАРЫС ӨТТІ

Қыркүйек айының басында мұнайшылардың кә-
сіби мерекесіне орай бастау алған цехаралық жарыс 
әдеттегідей командалық және жекелей түрде өтті. Үш 
аптаға жалғасқан тартысқа толы дүбірлі жарыста әр 
цехтың намысын қорғау үшін бар мұмкіндіктерін паш 
еткен мекеме қызметкерлері волейбол, футбол, үстел 
теннисі, бильярд, арқан тарту сайыстары бойынша 
бақтарын сынады.

Жыл сайын үлкен мерекелердің құрметіне орай 
төрт-бес мәрте ұйымдастырылатын цехаралық жарыс-

тар бүгінге дейін үрдісін үзбей жалғасып келеді. Бұл 
жарыстардың басты мақсаты – ұжымдастар арасында 
салауатты өмір салтын насихаттау, әріптес спортшыла-
рымыздың шеберліктерін шыңдап, кәсіпорынның қа-
лалық немесе өзге де үлкен жарыстарға қатысуы үшін 
спорттық деңгейін көтеру. Жұмыстың күрделілігіне қа-
рамастан, әр цехтың намысын қорғаған әріптестеріміз 
белсенді қатысып, жеңіске жету үшін қайсарлықтарын 
көрсете білді.

Жеңімпаздарды марапаттауға бас жетекші Болат 
Жанатұлы, кәсіподақ төрағасы Ержан Бисенбайұлы 
және компаниядағы Әлеуметтік даму бөлімінің бас-
тығы Шолпан Сайлаубекқызы қытысып, денсаулыққа 
арқау болар спортты серік еткен барша әріптестерге 
жылы лебіздерін білдіріп, жеңімпаздарды марапатта-
ды. Цехаралық жарыста оза шауып, жеңіс тұғырына 
қол жеткізген жеңімпаздар мен жүлдегерлер медаль, 
диплом, кубок және қосымша сыйақылармен мара-
патталды.

Жарыс нәтижесі мынадай болды:
1. Волейбол (командалық):
1-орын – Бұрғышылар командасы;
2-орын – Шегендеу цехы командасы;
3-орын – Персоналды баскару аппараты командасы.

2. Шағын футбол (командалық):
1-орын – Персоналды баскару аппараты команда-

сы;
2-орын – Шегендеу цехы командасы;
3-орын – Бұрғышылар командасы.

 3. Үстел теннисі:
1-орын – Еркімбаев Мейрам;
2-орын – Бердиев Ерғали;
3-орын – Исабергенов Ерболат.

4. Бильярд:
1-орын – Боранқұлов Нұрболат;
2-орын – Берниязов Ертай;
3-орын – Сариев Рахат.

 5. Арқан тарту (командалық):
1-орын – Бұрғышылар командасы;
2-орын – Шегендеу цехы-1 командасы;
3-орын – Шегендеу цехы-2 командасы.

лей ұңғымалардан жоғары болған. Бұл 
әдістің тиімді екендігін осының өзі-ақ 
аңғартып тұр.

Сонымен қатар мәжілісте көмек-
ші мекемелердің болашағына қатысты 
жоспарлар да ұсынылды. Осы жоспар-
ларға сәйкес «ЕмбіМұнайГаз» АҚ 2024 
жылы Нұржанов, Шығыс Молдабек, 
Жоламанов секілді Қарсақтағы кен 
орындарында жалпы саны 15 көлде-
нең ұңғыманы қазбақшы. Осыған орай 
«ҚазМұнайГаз-Бұрғылау» ЖШС-нің осы 
бағытта жұмыс істеп жатқан маманда-
ры «ЕмбіМұнайГаз» АҚ Бас директоры-
ның геология және жобалау жөніндегі 
орынбасары Қайрат Козовпен бірлесе 
отырып өздерінің жұмыс жоспарлары-
мен таныстырды. Кеңейтілген кеңеске 
қатысушылар аталған тақырыпты тү-
бегейлі қарастыра келе, өзара топтар-
ға бөлініп, көлденең ұңғымалар құры-
лысын жоспарлау, құрылысты жүргізу, 
көлденең ұңғымаларды өңдеу техноло-
гиясы, проблемаларды пайдалану тә-
різді 4 тақырыпты талқыға салды және 
солардың ұтымды шешімдерін ұсынды. 

«ҚазМұнайГаз-Бұрғылау» ЖШС Биз-
несті дамыту бөлімінің бастығы Анзор 
Тагиров әріптестерін «ЕмбіМұнайГаз» 
АҚ кен орындарындағы көлденең ұң-
ғымаларды бұрғылау технологиясымен 
таныстырды, сондай-ақ Атырау өңірін-
дегі бұрғылау жұмыстарының ерекше-
ліктері, бұрғылау жұмыстарындағы жи-
нақтастыру шаралары және ұңғымалар-
ды аяқтау түрлері туралы айтты.

«ҚазМұнайГаз-Бұрғылау» мекемесі 
2023 жылға 21 көлденең ұңғыма қазу-
ды жоспарлаған. Олардың бесеуі 2022 

жылдан қалған ұңғымалар. Қазірге де-
йін осылардың 18-і бұрғыланды. Қалған 
3 ұңғымада бұрғылау және бұрғылауға 
дайындық жұмыстары жүріп жатыр. 

Анзор өз сөзінде Досмұхамбетов кен 
орнындағы № 107 ұңғыманы бұрғыла-
ған №5 бригаданың жұмысына ерекше 
тоқталып өтті. Top Drive технологиясы 
бойынша жабдықталған ZJ-40 бұрғылау 
қондырғысымен жұмыс істеген атал-
мыш бригада жалпы ұзындығы 1489 
метрге жететін көлденең ұңғыма қазып 
рекорд жасағанын мақтанышпен жет-
кізді.

Кеңестің екінші бөлігінде полимер-
лік су тоғыту тақырыбына терең талдау 
жасалды. Қазіргі кезде өндірісте ба-
рынша кең қолданылатын бұл техно-
логия «ҚазМұнайГаз» АҚ-ның еншілес 
мекемелерінде 4 бағытта қолданыла-
ды. Соның нәтижесінде осы әдісті қол-
дану арқылы алынатын қосымша мұ-
найдың көлемі бүгінде 1,3 млн тоннаға 
жетті. Таяу арада тағы 2 бағытта қолда-
ну жоспарлануда.

Аталған тақырыпты талдаған кез-
де қатысушылар 2 топқа бөлінді. Олар 
полимерлік су тоғыту әдісі бойынша 
қолданылатын сұйықты әзірлеу және 
осы технологияны енгізу мен бақылау 
алаңын дайындау, оның экономикалық-
технологиялық тиімділігін арттыру мә-
селелері бойынша өзара пікір алмасты. 

Мәжіліс соңында «ҚазМұнайГаз» 
компаниясы алдағы уақытта техноло-
гиялық тұрғыдан маңызды мәселелерді 
талқылауға арналған осындай кездесу-
лердің тұрақты түрде өткізіліп тұратын-
дығын мәлімдеді. 

Қазан айының 23-жұлдызында, Атырау қаласында, 
«ҚазМұнайГаз» АҚ-ға қарасты еншілес кәсіпорындар 
өкілдерінің қатысуымен кеңейтілген мәжіліс өткізілді. 
Жиын барысында мұнай-газ өнеркәсібі үшін өзекті са-
налатын «Көлденең ұңғымаларды бұрғылау» және «Су 
тоғытудың полимерлік жүйесі» тәрізді тақырыптар тал-
қыланды. 

Мәжілісте сөз алған «ҚазМұнайГаз» АҚ мұнай-газ 
өнеркәсібі департаментінің директоры Ержан Абылханов 
талқыланатын тақырыптардың екеуі де маңызды екенді-
гін атап өтті. «Мұндай кездесудің алғашқысы Астанада 
ұйымдастырылған, ал екінші бас қосу Атырауда өткізіліп 
отыр. Осы бастамаға қолдау білдіргені үшін «ЕмбіМұнай-
Газ» АҚ басшылығына алғыс айтқым келеді. Жиынға қа-
тысушылардың барлығы өзекті мәселелерге қатысты лайықты жауаптар алады 
және осы мәжіліс барысында қабылданған тиімді шешімдер өндірісте қолданыс 
табады деп сенемін», – деді ол. 

Жуырда «КМГ Инжиниринг» ЖШС көлденең ұңғымаларды бұрғылау жұмыста-
рының барысымен таныстырып, қауіптер мен сын-қатерлерді, шешімдерді, тех-
нологиялық құрылыс жүргізу және геонавигацияны қолдау шараларын кешенді 
түрде талдау нәтижелерімен бөліскен болатын. Соған орай өткізілген таныстыру 
шарасы барысында «ӨзенМұнайГаз» АҚ, «МаңғыстауМұнайГаз» АҚ, «Қаражан-
басМұнай» АҚ, «ҚазГерМұнайГаз» АҚ компанияларына қарасты тікелей және көл-
денең ұңғымаларды бұрғылау жұмыстарының нәтижелері салыстырмалы түрде 
көрсетілді. «ҚазМұнайГаз» АҚ-ның еншілес кәсіпорындарында 242 көлденең ұң-
ғыма қазылғаны, ал «ЕмбіМұнайГаз» АҚ-ға қарасты кәсіпорындарда 62 ұңғыма-
ның 61-і қазылғаны айтылды. 

Ал егер өткен жылдардағы көрсеткіштер қандай дегенге келсек, 2019 жылы – 5 
ұңғыма, 2020 жылы – 9 ұңғыма, 2021 жылы – 16 ұңғыма, 2022 жылы – 18 ұңғы-
ма бұрғыланыпты. Биыл қазылған көлденең ұңғымалар саны – 14. Жарияланған 
мәліметтерге қарағанда, көлденең ұңғымалардың тәуліктік жылдамдығы да тіке-

Жаңалықтар

МҰНАЙ-ГАЗ ӨНДІРІСІНДЕГІ 
ӨЗЕКТІ МӘСЕЛЕЛЕР ТАЛҚЫЛАНДЫ
Кеңейтілген мәжіліске «ҚазМұнайГаз-Бұрғылау» 

компаниясының мамандары да қатысты

Өндіріс тынысы

БАСТЫ МАҚСАТ –  
ХАЛЫҚАРАЛЫҚ НАРЫҚҚА ШЫҒУ

– Мұстахим Оңайұлы, мекеме-
нің іргетасы қаланғанына биыл 
70 жыл толды. Кәсіпорынның 
осы уақыттан бергі тарихына 
қысқаша көз жүгіртсеңіз.

– Қазақтың «қара алтыны» – мем-
лекет қазынасы. Ал шындап келгенде, 
бұл – ең алдымен Жердің қазынасы, 
сол жерді мекен еткен елдің несібесі. 
Өткен ғасырларда қаншама ғалым-
дар мен саяхатшылар арнайы экс-
педициялар ұйымдастырып, біздің 
киелі қара топырағымыздың шы-
нында да «түгін тартса май шық-
қан» құт мекен екендігіне көз жет-
кізді. Міне, сол ізденістің арқасын-
да, осыдан тура 120 жылдан астам 
уақыт бұрын Ембідегі ұңғымадан 
тұңғыш мұнай бұрқағы атқылады. 
Аппақ шағыл құмдар мен қатып-се-
міп жатқан таулы-тасты қиыр дала-
ға содан бастап жан бітті. Жер қой-
науындағы «қара алтын» қазақтың 
қазанына олжа салды, қарапайым 
халық үшін тіршілік көзіне айнал-
ды. Сол игіліктің жарқын бастамасы 
болып еліміздегі мұнай өндірісінің 
қарашаңырағы саналатын «Ембі-
МұнайГаз» өндірістік бірлестігі құ-
рылды. Сонымен қатар жалпы мұ-
най өндірісіне қатысты көптеген 
сервистік мекемелер дүниеге келді. 
1953 жылы құрылған «Құлсарыдағы 

ұңғымаларды күр-
делі жөндеу кеңсе-
сі» де солардың бірі 
болды. Осылайша 
өңіріміздегі ұңғы-
маларды күрделі жөндеу жүйесі қа-
лыптаса бастады. 

– Мекеменің атауы да содан 
бері сан мәрте өзгеріске ұшыра-
ған болар?

– Иә, жетпіс жылдың ішінде көп-
теген өзгерістерді бастан өткерді. 
Заман ағымына ілесе отырып өсіп-
өркендеді, дамыды. 

1987 жылы бұл мекеме «Құлсары 
ұңғымаларды күрделі жөндеу және 
мұнай қабаты өнімділігін арттыру 
Басқармасы» деп аталды. Ал 1994 
жылы «Атырау ұңғымаларды күрде-
лі жөндеу және мұнай қабаты өнім-
ділігін арттыру Басқармасы» болып 
өзгерді. 2008–2016 жылдары ара-
лығында «ҚазМұнайГаз-Бұрғылау» 
СБК» ЖШС-і құрамында ұңғыма-
ларды күрделі жөндеу бөлімі бол-
ды. 2016 жылы «ҚазТатМұнайСер-
вис» ЖШС деген дербес серіктестік 
болып қайта құрылды. Одан соң 
2017 жылғы 18 мамырда мекеменің 
атауы  «ҚазТехМұнайСервис» ЖШС 
болып өзгертілді. 

Қалай десек те, осы ширек ға-
сырдан астам уақытта кәсіпорын-

ның атауы мен құрылымы қанша 
өзгергенімен заты өзгерген жоқ. Ол 
«Құлсарыдағы ұңғымаларды күрделі 
жөндеу кеңсесінің» тікелей ізбаса-
ры болып қала береді. 

– Кәсіпорынның тыныс-тір-
шілігі мен алға қойған мақсат- 
міндеттеріне тоқталсаңыз?

– «ҚазТехМұнайСервис» серік-
тестігі – «ЕмбіМұнайГаз» АҚ, тран-
сұлттық «Total» және «IC Petroleum» 
секілді компаниялардың бас мер-
дігері. Оның қызмет ету аймағы да 
алуан түрлі. Сонысына қарай бес 
күрделі жөндеу учаскелері бар. 
Олар: Прорва, Доссор, Мартыши, 
«Total» және Қаратөбедегі ұңғыма-
ларды күрделі жөндеу учаскелері 
деп аталады.  Осы аймақтарда ком-
панияның жүздеген қызметкерле-
рі күні-түні жұмыс істеуде. Соны-
мен қатар осы жұмыстардың дұрыс 
орындалуын басқару, ұйымдастыру, 
бақылаумен айналысатын мекеме 
аппаратындағы мамандар да жұмы-
ла еңбек етуде. Әр бөлімнің өзіндік 
спецификасына сәйкес атқаратын 
жұмыстары да әртүрлі. Күнделікті 
технологиялық процестердің дұрыс 
жүргізілуі үшін барлық деңгейдегі 
басшылар мен мамандар қажымай-
талмай қызмет атқаруда.

– Мекеменің соңғы уақыттағы 
үлкен жетістігі деп қандай жоба-
ны айтар едіңіз? 

– 2022 жылдың қараша айында 
халықаралық «Total» компаниясы-
ның көршілес Маңғыстау облысын-
да орналасқан «Дунга» кен орнын-
дағы жұмыс көлеміне қол жеткіздік. 
Қазіргі уақытта осы кен орнында 
әлемдік мұнай нарығында танымал 
«Halliburton» және «Ембі» жобасын-
да «Baker Hughes» компаниялары-
мен ынтымақтаса отырып, іскерлік 
қарым-қатынастар орнатып, халы-
қаралық стандарттар бойынша бір-
лесе қызмет атқарудамыз. 

Мекеменің алдағы уақыттағы не-
гізгі мақсаттарының бірі – қазіргі 
қол жеткізген жетісіктерден айры-

лып қалмай, табысын артыра оты-
рып, халықаралық нарыққа шығу 
және әлемдік мұнай-газ өндірі-
сінде сервистік қызмет көрсететін 
отандық озық компанияға айналу. 
Қазіргі уақытта осы мақсатқа жету 
жолында кәсіпорын басшылығы 
бірталай шаралар қабылдап, жүйелі 
жұмыстар атқаруда. 

– Осынау айтулы мерекеге орай 
ұжымдас әріптестерге айтар құт-
тықтау тілегіңізбен бөліссеңіз? 

– Ең алғашқы ұңғымаларды күр-
делі жөндеу мамандары – байырғы 
мұнайшылардан бастап, осы кезге 
дейінгі барлық қызметкерлердің кә-
сіби шеберлігі мен ерліктеріне тән-
тіміз. Оларды лайықты түрде құр-
мет тұтамыз! Тәуелсіз Қазақстанның 
өсіп-өркендеуіне орасан үлес қосып 
жатқан мұнай-газ кешенінің даму 
көкжиегі жарқын. Қазақ мұнайшы-
ларының алдында жаңа белес, жа-
сампаз мақсаттар тұр. Біздің бүгінгі 
бақуатты өміріміз бен жеткен жетіс-
тіктерімізге тікелей Сіздердің қос-
қан үлестеріңіз зор. Соның барлы-
ғына біз қажырлы еңбек пен ұжым-
дағы ауызбіршіліктің арқасында 
ғана қол жеткізе аламыз. Вахталық 
ауысыммен жанұядан жырақ жерде 
жарты ғұмырын өткізіп жүрген әр 
мұнайшы – бір ғана отбасының асы-
раушысы емес, тұтас ел-жұртының 
несібесін түгендеуші екендігін терең 
түсінуге тиіспіз. 

Құрметті ұңғымаларды күрделі 
жөндеу саласының еңбеккерлері, 
Сіздерді тағы да осы бір даңқты, ме-
рейлі мекеменің 70-жылдығымен 
шын жүректен құттықтаймын! Бар-
шаңызға еңбекте табыс, зор ден-
саулық тілеймін! Отбасыларыңызға 
ынтымақ пен ырыс қонғай! Тәуелсіз 
Қазақстанның дамуына толағай үлес 
қосып, бірліктен айрылмай, береке-
ге кенеле берейік! «ҚазТехМұнай-
Сервис» компаниясының абыройы 
арта берсін!

– Уақыт бөліп сұхбат бергеніңіз 
үшін рақмет!

Хайдар Тұяқов, 
«ҚазТехМұнайСервис» ЖШС 
қызметкерлерді басқару бөлімінің бастығы

Мұнайлы Ембідегі мұнай-газ өндірісінің ұңғыма-
ларын күрделі жөндеу жұмыстары 1953 жылы бас-
талды. Дәл осы жылы «Құлсарыдағы ұңғымаларды 
күрделі жөндеу кеңсесі» құрылды. Содан бері тұп-ту-
ра 70 жыл уақыт өтті. Алайда ширек ғасырдан астам 
уақыт өтсе де, мекеменің аты өзгергенімен заты өз-
гермеді. Құлсарыдағы мекеменің негізінде құрылған 
«ҚазТехМұнайСервис» серіктестігі – осы тарихи кәсі-
порынның тікелей ізбасары. 

Осыған орай танымал өндіріс ошағының 70 жыл-
дық мерейтойы қарсаңында компанияның Бас ди-
ректоры Беркалиев Мұстахим Оңайұлымен сұхбат-
тасқан едік. Төменде сол сұхбатты назарларыңызға 
ұсынып отырмыз.

Жаңалықтар

«ҚАЗТЕХМҰНАЙСЕРВИС»  
70 ЖЫЛДЫҚ МЕРЕЙТОЙЫН АТАП ӨТТІ

(басы 1-бетте)

Осыдан кейін сөз алған компанияның Бас директоры Беркалиев Мұстахим Оңайұлы 
кәсіпорынның тарихына қысқаша тоқтала келе: «Сіздерді «ҚазТехМұнайСервис» серік-
тестігінің құрылғанына 70 жыл толу мерейтойымен шын жүректен құттықтаймын! 
Тарихи мәліметтерге көз жүгіртсек, біздің мекеменің тарихы 1953 жылдың қазан 
айынан басталады. Дәл осы жылы «Құлсарыдағы ұңғымаларды күрделі жөндеу 
кеңсесі» құрылды. Содан бері тұп-тура 70 жыл уақыт өтті. Алайда ширек ға-
сырдан астам уақыт өтсе де, мекеменің аты өзгергенімен заты өзгермеді. Құл-
сарыдағы мекеменің негізінде құрылған «ҚазТехМұнайСервис» серіктестігі 
– осы тарихи кәсіпорынның тікелей ізбасары. Міне, осының өзі-ақ біздің 
ұжым үшін үлкен мақтаныш сезімін ұялатады. Бұл салада еңбек ететін әр-
бір қызметкердің еңбегі құрметке әбден лайықты. 

Мерейлі күнде қара алтынды халық игілігіне жарату жолындағы елеулі 
еңбектері үшін сала ардагерлері мен бүгінгі еңбек майданындағы барша 
әріптестеріме шынайы алғысымды білдіремін! Дендеріңіз сау болсын, 
отбасыларыңыздан бақ-береке кетпесін! Ел игілігін арттыру жолындағы 
еңбектеріңізге толайым табыс пен кәсіби жетістіктер тілеймін!» – деп 
жүрекжарды тілегін жеткізді.

Баяндамадан кейін «ҚазТехМұнайСервистің» 70 жылдық тарихынан 
сыр шертетін мерейтойлық кітаптың тұсаукесер рәсімі өткізілді. Тарихи 
іс-шараға арналған тамаша туынды құрметті қонақтарға сыйға тартылды.

Салтанатты жиын барысында тапсырыс беруші компаниялар мен қо-
ғамдық ұйымдардың өкілдері және ардагер мұнайшылар да өздерінің құт-
тықтау лебіздерін білдірді. Сонымен қатар кәсіпорынның дамуына ерекше 
үлес қосқан үздік қызметкерлер компанияның 70 жылдық мерейтойына ар-
налған төсбелгімен марапатталды. Жергілікті өнерпаздардың әсем әндері мен 
күмбірлеген күйлері, мың бұралған билері мерейтойға жиналған жұрттың көңілін 
көтерді.

БІЛІКТІ ӘРІ АБЫРОЙЛЫ МАМАН
Жібек Айдарбекова,
«ҚазТехМұнайСервис» ЖШС

«ҚазТехМұнайСервис» серіктестігінің 
бас бухгалтері Айгүл Мұстафақызы Ма-
либекова Ақтау қаласында туып өскен. 
2006 жылы Халықаралық еңбек акаде-
миясын тамамдады. Академияда оқып 
жүрген кезінде-ақ еңбекке араласты. 
2009 жылы «Астра Стар» компаниясында 
бас бухгалтердің орынбасары қызметін 
атқарды. 2010 жылы қызметі жоғарыла-
ды, компанияның бас бухгалтері болды. 
2012 жылы «Астра Стар» компаниясы 
«KazPetroDrilling» АҚ-ның құрамына қо-
сылды. Міне, сол кезден бері Айгүл Мұс-

тафақызы компаниялар тобындағы бас 
есепшілердің бірі саналады. 

2019 жылы «Астра Стар» компаниясын 
консервациялау туралы шешім қабыл-
данды. Осыдан кейін Холдинг басшылығы 
кәсіби білімі жоғары қызметкерден айы-
рылып қалмау үшін Айгүл Мұстафақызын 
«Каскор-Машзавод» компаниясына бас 
бухгалтер қызметіне шақырды. Бұл қыз-
метте ұзақ істемесе де ол өзінің өте сауат-
ты маман екендігін көрсетті. Осыдан соң 
басшылық Айгүлді «ҚазТехМұнайСервис» 
компаниясына шақырды. Мұнда ол күні 
бүгінге дейін қызмет атқарып келеді.

Айгүл Мұстафақызы Атырау қаласы-
на 2021 жылы отбасымен көшіп келді. 

Есепшілік қызметтің майталман мама-
нына айналған әріптесіміздің отбасы-
лық өмірі де өзінше бөлек әңгіме. Ол 
– ынтымағы ұйыған жарасымды жанұя-
ның ұйытқысы, үш баланы тәрбиелеп 
отырған ардақты ана, адал жар. Үнемі 
өз-өзін жетілдіріп, білімін арттырып 
отыратын ізденімпаздық қасиеті де 
көпшілікке үлгі. Ең бастысы, ол – өз ісін 
өте жақсы білетін білікті әрі абыройлы 
маман, кез келген уақытта қол ұшын 
созып көмек беруге дайын тұратын 
адамгершілігі мол адал дос. Сондай 
қасиеттерінің арқасында бүкіл ұжым-
ға сыйлы болған Айгүл Мұстафақызын 
барлығымыз құрметтейміз. 

Әріптес

Гауһар Орынбасарова,
«ЖігерМұнайСервис» ЖШС

Биыл «ЖігерМұнайСервис» компаниясы өзінің тарихында 
тұңғыш рет машина жасаушылар күнін кәсіби мереке ретін-
де атап өтті. Өзінің болашағын осы саламен байланыстырып, 
машина жасау бағытында дамуға бет бұрған компания мұн-
дай шешімді осы биыл қабылдады. 

Машина жасау саласы – Қазақстандағы индустриалдық-
-инновациялық даму бағдарламасының басты бағыты. Елді 
индустрияландырудың бірінші кезеңінде бұл сала басым ба-
ғыттардың бірі ретінде белгіленген. Осыған орай еліміздегі 
Машина жасаушылар одағының басшысы да қазіргі қиын-
дықтарға қарамастан қажымай-талмай жұмыс істейтін ізде-
німпаз адамдар мен компанияларға қолдау көрсетудің ма-
ңызды екендігін атап өткен болатын. Себебі автоматтандыру 
мен цифрландыру және әлемнің кез келген жерінде отырып 
қашықтан жұмыс істеу әдісі жаппай бел алған кезеңде жаңа 
әрі озық технологияларды енгізу мен пайдалану үрдісінің бә-
секеде басты рөл ойнайтыны айтпаса да түсінікті.

Жалпы өнеркәсіп бойынша алғанда, машина жасау сала-
сы – бүкіл экономикада орасан рөл ойнайтын аса маңызды 
бағыттардың бірі саналады. Өнеркәсіптің барлық салаларын 
құрал-жабдықтармен қамтамасыз ететін болғандықтан елдегі 
ғылыми-техникалық прогрестің деңгейі де осы сала арқылы 
анықталады. Оған қоса машина жасау ісі техника мен құ-
рал-жабдықтарды және халық шаруашылығы бұйымдарын 
өндірумен қатар механизмдерді жөндеу және металл өңдеу 
қызметін де қамтиды.   

Машина жасау бағытында дамуды ниет еткен компания-
мыз биыл тұңғыш рет халықаралық деңгейдегі ірі көрмеге 
қатысты. Орта Азия аумағындағы кен-металлургия және жол-
коммуналдық шаруашылығы салаларын қамтыған «Mining 
Metals Central Asia-2023» және «KAZCOMAK-2023» көрмелері 
20-22 қыркүйек күндері Алматы қаласында ұйымдастырыл-
ды. Аталған көрмеде біздің компаниямыз өзі өндіретін бұрғы 
қашаулары, бұрғы коронкалары, пикобур, тартқыш жұлдыз 

тәрізді және басқа да 20-дан астам құрал- жабдықтар түрле-
рін көпшілік назарына ұсынды.

Халықаралық көрме Қазақстан Республикасы Өнеркәсіп 
және құрылыс министрлігінің, Алматы қаласы әкімшілігінің, 
«Тау-Кен Самрұқ» ҰКК» АҚ-ның, «Кен өндіруші және кен-ме-
таллургиялық кәсіпорындардың республикалық қауымдас-
тығы» ЗТБ-ның қолдауымен ұйымдастырылды. Оған дүние-
жүзінің 33 елінен 379 компания қатысты. Көрмелерге келген 
жұрт Австралия, Австрия, Германия, Израиль, Үндістан, Иран, 
Испания, Италия, Канада, Қытай, Нидерланды, Норвегия, БАӘ, 
АҚШ, Түркия, Финляндия, Франция, Швейцария, Швеция, Оң-
түстік Корея секілді және басқа да көптеген елдердің аталған 
салалардағы өнімдерімен және технологиялық жетістіктері-
мен танысты. Осындай ауқымды іс-шараға әлемдік деңгей-
дегі өндіруші компаниялармен қатар «ЖігерМұнайСервис» 
серіктестігі де атсалысты. Біздің компаниямыз өзі өндіретін 
құрал-жабдықтардың алуан түрлілігімен келушілердің көңілі-
нен шықты әрі бәсекеге қабілетті екендігін байқатты.

Компаниямыздағы машина жасаушылардың кәсіби ме-
рекесін атап өту рәсімі салтанатты түскі аспен басталып, 9 ай-
дың ішінде атқарылған жұмыстар нәтижесін қорытындылау 
және жыл соңына дейін аяқталуға тиісті міндеттерді пысықтау 
шараларымен жалғасты. Мекеме басшылығы 20 жыл және 
одан да көп уақыт бойы машина жасау өнеркәсібінің дамуы-
на үлес қосқан қызметкерлерді арнайы төсбелгілермен және 
«Құрмет грамоталарымен» марапаттады. Бұл марапаттарға 
Қағазов Таңатар, Жұмағалиева Қарлығаш, Тұрғантаев Қалау-
бай, Үркімбаев Мәлік, Жақсылықов Аманбай, Алишев Әлі-
бек, Балимов Жолжан, Аманқұлов Тарғын, Кенесариев Сәбит, 
Санкибаев Жексенбай, Жарылғасов Асқар, Исекенов Арыс-
танбек, Жылқышиев Нұрболат, Төретаев Ләззат, Жолдаев 
Самат, Сейтпеев Жәнібек, Каспаев Серік, Ерғалиев Әліпқали, 
Галиева Жұмағыз тәрізді әріптестеріміз ие болды. Салтанатты 
рәсім 2023 жылдың 3-інші тоқсаны бойынша «Жігер үздігі» 
номинациясының жеңімпазы атанған Бауыржан Абайұлы 
Нұрмұхановты марапаттаумен аяқталды. 

Бауыржан Нұрмұханов – бағытталған бұрғылау цехының 
(ЦННБ) телеметриялық жүйелеріне қызмет көрсету жөнінде-
гі инженер. Компанияда 2017 жылдан бері қызмет атқарып 
келеді. Бауыржан бағытты және көлденең ұңғымаларды бұр-
ғылау кезінде қайта пайдалану үшін ақаулы пульсатор қон-
дырғыларын жөндеу арқылы тозығы жеткен телеметриялық 
құрал-жабдықтар жұмысының тиімділігін арттыруға және 
айтарлықтай үнемдеуге үлкен үлес қосты. Нақтырақ айтсақ, 
тозған бөлшектерді дәнекерлеу арқылы төсеу жұмыстары, 
содан кейін фрезерлеу жұмыстары жүргізілді. Бұл әдіс ақаулы 
пульсатор бөлшектерін қайта пайдалануға мүмкіндік берді. 
Сол арқылы компания бюджетін айтарлықтай үнемдеді, сон-

дай-ақ бағыттаушы және көлденең ұңғымалар бұрғыланатын 
учаскелерге пульсаторларды жеткізудегі кідірістерді жойды. 

Бауыржан биыл Ресей Федерациясындағы Октябрьск қа-
ласында APS Technology базасында ұйымдастырылған «G-5 
пульсаторының біліктілігін арттыру курсы» атты бес күндік оқу 
курсын сәтті аяқтады. Осы курс аясында ол G-5 пульсаторла-
рын жөндеуді ғана емес, сонымен қатар G-2 пульсаторларын 
G-2.6-ға түрлендіруді де меңгерді. Қазір барлық көшу және 
жөндеу процедуралары ЖМС базасында шетелдік маман-
дарды тартусыз жүзеге асырылады.

Бұл пульсаторларды тиімдірек басқару және оларға тех-
никалық қызмет көрсетуде айтарлықтай ілгерілеушілік болды. 
Біз қызметкерімізді мақтан тұтамыз және оның жаңа дағды-
лары компаниямыздың одан әрі дамуына ықпал ететініне 
сенеміз.

Сонымен қатар үздік қызметкерлер ретінде Амангүл Би-
сенова, Азамат Батыров, Әсемгүл Аманова секілді әріптесте-
ріміздің де аттары аталды. Кәсіби білімі және қажырлы еңбек-
терімен көпшілік құрметіне бөленген әріптестерімізді құттық-
тай отырып, алдағы қызметтеріне табыс тілейміз!

Өндіріс тынысы

«ЖІГЕРМҰНАЙСЕРВИС»
МАШИНА ЖАСАУ БАҒЫТЫНА ТОЛЫҒЫМЕН БЕТ БҰРДЫ

Жаңалықтар

МАҒЖАН – «ҰЛЫ ДАЛА ЖОРЫҒЫНЫҢ» ЖЕҢІМПАЗЫ
Орынбасар Қонысбаев,
«Каскор-Машзавод» ЖШС

Биыл Қазақстан Республикасының 
Мәдениет және спорт министрлігі еліміз-
де алғаш рет «Ұлы дала жорығы» мара-
фонын өткізді. 18 қыркүйекте басталған 
шабандоздар марафоны 12 күнге созыл-
ды. Дүбірлі додаға республикамыздың 19 
өңірінен 200-ге жуық сәйгүлік қатысты. 

Шабандоздар Астана, Ақмола, Қараған-
ды, Ұлытау, Қызылорда және Түркістан 
облыстары арқылы жүріп өтті.

«Ұлы дала жорығы» марафонына 
Мемлекет басшысы Қасым-Жомарт То-
қаевтың өзі қолдау білдірді. Президент 
бұл марафонының ерекше маңызды 
екендігін, ұлттық дәстүрлер мен мәде-
ниетті жаңғырту үшін осындай ауқымды 
іс-шаралардың қажеттігін айтты. Осы жа-
ғынан келгенде, шынымен де, «Ұлы дала 
жорығы» ұлттық рухты нығайтатын жоба-
ға айналды деп сеніммен айтуға болады.

12 күнге созылған республикалық 
бәйгеде Елордадан Түркістан қаласына 

дейінгі 1200 шақырымнан аса қашықтық-
ты Маңғыстау облысының «Көкмойнақ» 
командасы бірінші бағындырып, «Ұлы 
дала жорығының» жеңімпаздары атан-
ды! Еліміздің барлық аймағынан келген 
19 команда сынға түскен жарыс жолында, 
Түркістанға дейінгі жазық дала, Бетпақ-
тың шөлі, өзен-көл сияқты табиғи кедер-
гілерге және ауа райына шыдай алмай 
жорықтарын тоқтатқан командалар да 
болды. Ал «Көкмойнақ» командасы жол-
дың қиындығына қарамастан адайдың 
қолтума жылқыларының мықтылығын 
көрсетті. 

Бұл жеңіс – біздің өлкеміз үшін үлкен 
мақтаныш! «Көкмойнақ» командасының 
белді мүшесі – «Каскор-Машзавод» ЖШС 
қызметкері Мағжан Абдолұлы екенді-
гін айта кеткеніміз жөн. Мағжан бірнеше 
жылдан бері зауытта қызмет етіп келеді. 
Бала күнінен ат құлағында ойнап өскен-
діктен әртүрлі бәйгелерге қатысып, жүл-
делі орындарға ие болып жүрген азамат 
енді міне, республикалық марафонда же-
ңіске жетті! Әріптесімізді осы жеңісімен 
құттықтай отырып, қоғамдық өмірде де, 
еңбекте де алда болуын тілейміз!

Жаңалықтар

«КАСКОР-МАШЗАВОД» 
ХАЛЫҚАРАЛЫҚ КӨРМЕГЕ ҚАТЫСТЫ

Орынбасар Қонысбаев,
«Каскор-Машзавод» ЖШС

25-27 қыркүйекте Астанада «ИННОПРОМ. Қазақ-
стан» халықаралық өнеркәсіп көрмесі өткізілді. Бұл 
көрмеге Қазақстан, Беларусь, Қырғызстан және Ре-
сей үкіметтерінің басшылары қатысып, көпшіліктің 
назарына ұсынылған экспозициялармен танысты. 
«Иннопром» көрмесінің негізгі мақсаты – өндірістік 
кооперацияны дамыту, инвестиция тарту, сауда ын-
тымақтастығын кеңейту және өзара тәжірибе алмасу.

Елордадағы EXPO орталығының алаңында ұйым-
дастырылған көрмеге ЕАЭО елдерінен 300-ден астам 
кәсіпорындар мен компаниялар атсалысты. Келуші-
лердің назарына металлургия, машина жасау, химия 
және жеңіл өнеркәсіп, құрылыс индустриясы мен 
фармацевтика салаларындағы өнімдердің кең ассор-
тименті ұсынылды. 

Осы көрмеге қатысқан отандық компаниялардың 
қатарында «Каскор-Машзавод» серіктестігі де болды. Біздің кәсіпорнымыз келушілердің на-
зарына сорғы штангалары мен сорғы-компрессорлық құбырлары тәрізді өнімдерін және әр 
жылдардағы жетістіктері үшін алған жүлделері мен дипломдарын ұсынды. 

Биылғы көрмеде негізінен көлік, авиациялық және энергетикалық машина жасау, станок 
жасау, химия өнеркәсібі, металлургия және тағы басқа да тақырыптар қамтылды. Делегация 
басшыларының қатысуымен Ресей-Қазақстан өнеркәсіптік форумы, өнеркәсіпті цифрланды-
ру, Машина жасаудағы кооперация, ірі қалаларға арналған технологиялар, энергетикаға ар-
налған технологиялар, Халықаралық ынтымақтастық тәрізді бірқатар тақырыптар бойынша 
мамандандырылған сессиялар өтті.

Қазақстандағы «ИННОПРОМ» көрмесін елдегі билік пен бизнес өкілдеріне өнеркәсіптегі 
технологиялар мен инновацияларды таныстырудың, жаңа байланыстар орнатудың, жылдам 
дамып келе жатқан нарыққа шығудың, тәжірибе және білім алмасудың бірегей мүмкінді-
гі десек қателеспейміз. Бұл –бүгінгі заман талабына қарай дамып келе жатқан еларалық 
саяси және сауда-экономикалық ынтымақтастықтың тағы бір дәлелі. «Каскор-Машзавод» 
компаниясы да халықаралық деңгейдегі осындай ауқымды іс-шараға қатысу арқылы іскер-
лік байланыстар шеңберін одан әрі кеңейтеді және тапсырыстар көлемін арттырады деген 
сенімдеміз.

Өндіріс тынысы

БАСТЫ ТАЛАП – ӨНІМ САПАСЫН БАҚЫЛАУ
Орынбек Орынбасаров,
«ТрубРемЦентр» ЖШС

«ТрубРемЦентр» серіктестігінде биылғы сәуір айын-
да Сапаны бақылау бөлімі құрылған. Бұл бөлімнің бас-
ты міндеті – өзінің атауы айтып тұрғандай, шығарылған 
өнімнің сапасын бақылау. Мұндағы мамандар ауысым 
бойынша күндіз-түні қызмет етеді. Аталған бөлімнің 
инспекторлары бір ауысымда 320 сорғы-компрессор-
лық құбырлары мен 400 сорғы штангаларын тексереді. 

Өндірістегі басты талаптардың бірі – өнім сапасын 
бақылаумен айналысатын бөлім басшысын сөзге тарт-
қанымызда аға инспектор Ерхан Мәлікұлы Зұлқайдар 
бізге былайша жауап берді:

– 2021 жылы Қарағанды индустриялдық универси-
тетін «машина жасау» мамандығы бойынша тамамда-
дым. Сол жылы «Каскор-Машзавод» мекемесіне қара-
пайым жұмысшы болып орналастым. Бес айдан кейін 
сапаны бақылау инспекторы болдым. 2023 жылдың 
басында осы «ТрубРемЦентр» компаниясына сапаны 
бақылау жөніндегі бас инспектор болып ауыстым. 

Қазіргі таңда біздің бөлімшеде 5 адам бар. Олар: 
сапаны бақылау инспекторлары Дариға Ұзақбаева, 
Күләш Қараева, Зағипа Нұрмұханова, Бақыт Аймаған-
бетова және мен. Аталған инспекторлар күндізгі және 
түнгі ауысымдар бойынша кезектесіп қызмет атқара-
ды. Мен бес күндік жүйемен жұмыс істеймін. 

Өнім сапасын бақылау жұмыстары бізде тоғыз про-
цесс бойынша жүргізіледі. Құбырларды жуудан бастап 
маркираторға дейінгі процестердің бәрін қамтимыз. 
Бұранданың биіктігі, ара қашықтығы, конустығы және 
қиықжиегінің бұрышы тәрізді параметрлер арнайы құ-
ралдар арқылы толығымен тексеріледі. 

Біз қазір халықаралық стандарттар бойынша жұмыс 
жасаймыз. Сол талаптарға сүйене отырып жалпы жұ-
мыс процесінің стандартқа сай болуын бақылаймыз. 
Келген құбырларды санына қарай қабылдап аламыз 
және жұмыс процесі аяқталғаннан кейін қайтадан жі-
береміз. Өзіміздегі құралдарды да метрология талап-
тарына сай етіп калибрлейміз. Осы жұмыстардың бәрі 
аяқталған кезде шығарылған өнімдерге сапа сертифи-
катын береміз. 

Кәсіпорынның абыройы үшін күндіз-түні бел жаз-
бай еңбек етіп жатқан әріптестерімізге сәттілік серік 
болсын дейміз!

«БАЛКАН» ТОБЫНЫҢ 
АРДАГЕРІ ЗЕЙНЕТ 

ДЕМАЛЫСЫНА ШЫҚТЫ

Орынбек Орынбасаров,
«ТрубРемЦентр» ЖШС

Жуырда «ТрубРемЦентр» ұжымындағы тағы бір майталман маман зей-
нет демалысына шықты. Берекет Қонысбайұлы Иманбаев 2007 жылдан 
бері серіктестікте еңбек еткен болатын. Кейінгі жылдары компанияға қа-
расты «Балкан» сервистік қызмет көрсету тобында бу қазандығының ма-
шинисі міндетін атқарды. Адал еңбегінің арқасында әріптестерінің сый-
құрметіне бөленді.

Қазан айының 1-інен бастап құрметті демалысқа шыққан ардагерді 
компания басшылары арнайы құттықтап, жылы тілектерін білдірді, естелік 
сыйлықтар тапсырды.

САЛТАНАТТЫ ІС-ШАРА 
КӘСІБИ МЕРЕКЕГЕ АРНАЛДЫ

Орынбек Орынбасаров,
«ТрубРемЦентр» ЖШС

Елімізде әр жыл сайын қыркүйек айының соңғы жексенбісі машина жасаушылар күні 
ретінде аталып өтіледі. Биыл бұл күн 24 қыркүйекке тура келді. Осы кәсіби мереке қарса-
ңында, жұма күні, мекеме асханасында мерекелік дастарқан жайылды. Салтанатты іс-шара 
барысында кәсіпорын басшылығы ұжымды кәсіби мерекемен құттықтады. Басшылықтың 
жылы лебізі көпшіліктің көңілін бір марқайтып тастады. 

Компанияның Бас директоры Ғазиз Жандос өндірістің өркендеуіне ерекше атсалысып 
жүрген бірқатар қызметкерлерді «Алғыс хаттармен» және бағалы сыйлықтармен марапат-
тады. Бас механик Жалғасов Абдулла, қаржы істері бойынша жетекші экономист Амантур-
лиева Шынар, ілмектеуші Ширубаев Бекқали, станок операторы Балкыев Самат, шлам бас-
сейндері мен болтушкаларды тазалаушы Ешімбетов Байрамбай, компрессорлық қондырғы 
машинисі Избанов Асанбай, жуу машиналарының машинисі Тілеулиев Сұлтан, құбырларды 
қысыммен тексеруші Өтешов Мақсат, шлам бассейндері мен болтушкаларды тазалаушы 
Оразымбетов Бижан, құбырларды қысыммен тексеруші Аманқұлов  Бақытжан, бу қазанды-
ғының машинисі Иманбаев Берекет, ілмектеуші Кумашов Қонысбай, техникалық желі опера-
торы Мукашов Қанат, техникалық желі операторы Байшағыров Қуандық секілді әріптестері-
міз ұжым басшысының «Алғыс хатына» ие болды.

Еңбектері еленіп, марапатқа ие болған әріптестерімізді құттықтаймыз!


